[bookmark: _GoBack]OS XOGOS DAS RIMAS

· XOGO DO RIMA – RIMA
Grado de complexidade mínimo
Obxetivo: Desenrolo do vocabulario, a capacidade de rimas, memoria e concentración.
Tempo: O que sexan capaces de manterse rimando
Número de xogador@s: Por parellas, aínda que tamén poden facerse por tríos, cuartetos ou de forma colectiva.
Materiais necesarios: voz, palabras e ganas de xogar

   Este xogo é básico e divertido, debe repetirse de maneira regular en todas as clases, equivalente a exercicios de quencemento no deporte. 
  Seleccionamos alumn@s de dous en dous , para ver quen é capaz de dicir máis rimas da palabra escollida polo profesor/a.
O resto dos alumn@s fan de xurado, observando que non se repitan palabras ou tarden demasiado en contestar.
O fallo pode ser por erro na rima, por repetición ou tardanza.
( variación do xogo: só con rima consonante )

· O GLOBO DA RIMA

Grado de complexidade medio
Obxetivo: Desenrolo de vocabulario, capacidade de rimas e memoria.
Tempo: O que sexan capaces de manterse rimando
Xogadores: Colectivo
Materiais: Voz, palabras, globo e ganas de xogar

@s xogador@s póñense en círculo e o Mestre no centro lanza o globo ao aire dicindo unha palabra. O xogo consiste en manter o globo no aire todo tempo posible, pero para golpear o globo é necesario dicir unha nova rima de cada vez. Este xogo non é competitivo, mais pode ter unha variante por equipos para facelo competitivo.
( variante con maior dificultade, sería con pareados encadeados. A persoa que lanza o globo dí un verso, e quen golpea debe dicir outro que rime co anterior. Ex: este globo vou soltar….para que poidan rimar…. O globo sabe voar…. Aprendendo a regueifar… así sempre ata fallar!

· A PELOTA DA RIMA

Complexidade media
Obxetivo: desenrolo de vocabulario, capacidade rimas e memoria
Tempo: o que sexan capaces de manter os xogadores
Número de xogadores: colectivo
Materiais: Voz, palabras e pelota

Levamos á clase unha pelota coa palabra rima escrita nela. O profesor/a lanza a pelota a un xogador que debe dicir dúas palabras que rimen, e éste ao mesmo tempo, lanzarlla a outro que faga o mesmo. É un xogo non competitivo, aínda que pode ter a súa variante xogando por equipos, fanse 2, 3 ou varios grupos co mesmo número de componentes, decídese o tempo de xogo, 3, 5 ou 10 min. Os equipos non xogan simultáneamente cando son máis de 2.
Perde o xogador que non dí a rima adecuada ou que lle cae a pelota.


· XOGO DE AR-GALLAR
Complexidade media-alta
Obxetivo: Desenrolo de vocabulario, rima e memoria
Tempo: O que sexan capaces de manter
Número de xogadores: Debe ser por parellas, aínda que vale en tríos ou cuartetos.
Material: voz, palabras e ganas de xogar

  Como xa sabemos a terminación -ar grazas aos verbos de 1ª conxugación, é a máis amplia e cómoda de cantas hai, así que unha vez que rematen as terminacións en -ar, podemos engadirlle complexidade:
· Rematadas en -ar pero de dúas sílabas, de tres, de catro, cinco e finalmente de 1 sílaba
· Rematadas en -ar pero formas non verbales
· Repetir o xogo con terminacións en -er e -ir

· RIMA FEMININA OU MASCULINA

Esta variante xógase con palabras graves, sempre femininas, e podemos empregar a rima asonante e consonante
Ex: prata, bufanda, xitana
No caso da rima masculina sería só con palabras agudas.
Ex: camión, caixón, pantalón…

· RIMA DO PARTICIPIO OU XERUNDIO

Seguir xogando pero con palabras rematadas en -ado -edo -ido, 
-ando, -endo e -indo que sexan participios ou xerundios.
A variante sería con formas non verbais: arado, xeado, bando, cando…

· A PEDRA NA POZA
Dificultade baixa
Tempo: 1 min por palabra, se require máis tempo, será de 3 min máximo.
Pódese facer por parellas, tríos, cuartetos ou colectivo.
Oral ou escrito.
O profesor lanza unha palabra PEDRA  ao xogador de turno para crear ondas de comunicación. Primeiro ondas semánticas, familia de palabras e derivados. Préstase como concurso, para ver que xogador dí máis palabras no mesmo lapso de tempo.
Ex: rá, lagoa, río, choiva, salto, poza, sapo, batracio…

· O TREN DAS PALABRAS
O profesor dí unha palabra e os xogadores forman unha fila, como se fosen vagóns dun tren. Todos os xogadores participan engadindo palabras que comecen pola última sílaba da palabra dita polo xogador anterior. Ex: Xan dí sa-po, María dí po-ta, Manuel dí ta-re-fa, Antía dí fa-me…

Variante: Tren das rimas: Rimas encadeadas.
Recomendo que esta variante se faga entre dous,tres xogadores máximo.  As regras son as mesmas que no xog0o anterior, pero desta vez con rimas consonantes. Deben usarse terminacións cómodas coma -ente, -ata, -ora, -ero, -oma, -era…
O profesor pon a palabra SABROSA  e os xogadores participantes deben dicir rimas con SABROSA que comencen pola última sílaba SA. Salerosa, sacarosa…

· OCTEGO
Sabemos que os versos da regueifa son octosilábicos, así que debemos aprender o idioma da regueifa. Falemos en octego, e dicir, en frases de oito sílabas.
Podemos comezar separando claramente as sílabas da frase, ata construílas sen dificultade.
Ollo ás palabras agudas que rematan o verso ( suman 1 sílaba )
Ou as esdrúxulas ( que restan 1 )
Variantes: Podemos construir unha historia, facedo cada participante un verso, e logo rimar o 2º e 4º para que sexan coplas propias da regueifa.

· RIMA CON…
O profesor dará dúas palabras que rimen, para que os xogadores fagan a súa copla de regueifa, tendo en conta as regras da mesma.
4 versos octosílabos, riman os pares 2º e 4º 
Pode facerse por escrito, e logo de maneira oral. 
Variante: Xogo colectivo ou por parellas. Perde a persoa ou equipo que non sexa quen de realizar a copla enteira nun tempo marcado previamente.
  O tempo para cada rima será de 3 min 
 












